
OLIY TA’LIM 
MUASSASALARINING 
MOLIYAVIY MANBALARI 
BO‘YICHA XARAJATLAR HISOBI 
VA UNI TAKOMILLASHTIRISH
Artikov Kurbonazar Amonovich
Toshkent moliya instituti mustaqil ilmiy tadqiqotchisi

Annotatsiya: Maqolada O‘zbekiston Respublikasida oliy ta’lim muassasalarining moliyaviy manbalari bo‘yicha xarajatlarni 
rejalashtirish va turkumlash, xarajatlar hisobini tashkil etish va uni yuritish tartibini takomillashtirishga doir tadqiqot nati-
jalari aks ettirilgan. Jumladan, talabalar turar joyi uchun hisoblangan daromadlar hisobini yuritish hamda mavjud kre- 
ditorlik qarzlarni oliy ta’lim muassasalarini rivojlantirish jamg‘armasi manbalari hisobidan tugatish maqsadidagi xarajat 
sifatida tan olinishi uchun yangi ishchi schyotlarini kiritish taklif etilgan.

Kalit so‘zlar: moliyaviy manbalar, moliyaviy manbalar bo‘yicha xarajatlar, xarajatlarni rejalashtirish, xarajatlarni turkum-
lash, xarajatlar hisobi, ishchi schyot, xarajat guruhi

ACCOUNTING OF COSTS ON FINANCIAL RESOURCES OF HIGHER EDUCATION INSTITUTIONS AND ITS 
IMPROVEMENT

Artikov Kurbonazar Amonovich
Independent researcher of the Tashkent Financial Institute

Abstract: The article reflects the results of the research on the improvement of the procedure for planning and catego-
rizing expenses, organization of expense accounting and its maintenance on the financial sources of higher education 
institutions in the Republic of Uzbekistan. In particular, it is proposed to introduce new working accounts for keeping 
accounts of incomes calculated for student housing and recognizing existing creditors as expenses for the purpose of 
liquidation from the sources of the development fund of higher education institutions.

Key words: financial sources, costs by financial sources, cost planning, cost classification, cost accounting, working 
account, cost group.

УЧЕТ ЗАТРАТ НА ФИНАНСОВЫЕ РЕСУРСЫ ВУЗОВ И ЕГО СОВЕРШЕНСТВОВАНИЕ

Артиков Курбоназар Амонович
Научный сотрудник Ташкентского финансового института

Аннотация: В статье отражены результаты исследования по совершенствованию порядка планирования и группи-
ровка расходов, организации учета расходов и их ведения по финансовым источникам высших учебных заведений 
Республики Узбекистан. В частности, предлагается ввести новые рабочие счета для учета доходов, начисленных 
на студенческое жилье и признания существующих кредиторов расходами с целью ликвидации из источников 
фонда развития высших учебных заведений.

Ключевые слова: финансовые ресурсы, расходы по финансовым ресурсам, планирование расходов, группировка 
расходов, учет расходов, расчетный счет, группа расходов.

K I R I S H
Oliy ta’lim muassasalarida moliyaviy boshqaruvning sifatini baholashda moliya-kredit mexanizmining amal 

qilish xususiyatlarini tadqiq etish muhim o‘rin egallaydi. Bu degani, mamlakatning oliy ma’lumotli mutaxas-
sislarga bo‘lgan talabini amalda qondirish tizimni moliyalashtirish hajmlariga bevosita bog‘liqdir. Bu esa, o‘z 
navbatida, birinchidan davlatning iqtisodiy holati, ikkinchidan ta’lim siyosati bilan belgilanadi.

O‘zbekiston Respublikasi Prezidenti Shavkat Mirziyoevning 2022-yil 20-dekabrdagi Oliy Majlis va O‘zbeki-
ston xalqiga Murojaatnomasida “Shu yurtda yashayotgan har bir insonning tinch va baxtli hayot kechirishi, 
uning sog‘lig‘i joyida bo‘lishi, yaxshi ta’lim olishi, oilasini tebratishi uchun qanday sharoit kerak bo‘lsa, hamma-
sini yaratib berishga harakat qilyapmiz va bu yo‘ldan aslo to‘xtamaymiz.

Shu bois, birinchi navbatda, e’tiborni Yangi O‘zbekiston uchun eng katta investitsiya bo‘lgan ta’limni 
qo‘llab-quvvatlashga qaratamiz. Bu borada 41 ta oliygohga akademik va moliyaviy mustaqillik berildi, ularda 
transformatsiya ofislari ochildi. Oliygoh rektorlari, professor va o‘qituvchilar bu jarayonlarda faol bo‘lishlari, 
yangi, ilg‘or metodikalarni joriy qilishlari kerak.” deb ta’kidlagan [1].

Bugungi kunda oliy ta’lim tizimida davlat va nodavlat oliy ta’lim muassasalari faoliyat olib bormoqda. Bu 
esa, ularni moliyalashtirish manbalari kengayib borayotganligidan dalolat beradi va mazkur manbalarning sar-
flanishi (xarajati)ni hisobini takomillashtirish va ular ustidan samarali nazorat o‘rnatishni taqozo etadi. Oliy ta’lim 
muassasalarining moliyaviy manbalari bo‘yicha xarajatlar hisobini to‘g‘ri va samarali tashkil etilishini takomil-
lashtirish dolzarb hisoblanadi.

M A V Z U G A  O I D  A D A B I Y O T L A R  S H A R H I
O‘zbekiston oliy ta’lim muassasalarida moliyaviy manbalari bo‘yicha xarajatlar hisobini tashkil etish va 

takomillashtirishga oid mavjud muammolar va ularning yechimlariga doir masalalar yuzasidan I. I. Saxarseva, 
Yu. D. Malyarevskiy kabi xorijiy va mahalliy iqtisodchi olimlardan A. A. Karimov, A. K. Ibragimov, S. U. Meh-
monov, B. B. Adizov, Sh. V. G‘aniev, E. T. Odilovlarning ilmiy-tadqiqotlari ma’lumotlaridan foydalanildi.

Xorijiy iqtisodchi olim I.I.Saxarseva o‘zining ilmiy asarida “Byudjet tashkilotlari smetasi asosiy reja hujjati 
hisoblanadi, olinadigan daromadni tasdiqlaydigan va xarajatlarni amalga oshirishga ruxsat beradigan, mab-
lag‘larning yo‘nalishi va hajmini aniqlaydigan, yil davomida o‘z funksiyasini va maqsadini yo‘nalishli, hajmini 
aniqlaydigan hujjatdir” - deb ushbu masalaga to‘xtalib o‘tgan [2]. 

Yu. D. Malyarevskiy “Byudjet tashkilotlari smetasi asosiy reja hujjati hisoblanib, byudjet tashkiloti daromadi 
va xarajatlarini amalga oshirishga vakolat beradigan, byudjet tashkilotlarining o‘z funksiyasi va maqsadiga 
erishishni aniqlaydi hamda yil davomida byudjetni belgilaydi” - deb ilmiy izoh berib o‘tgan [3].

Jumladan, i.f.d., prof. A. K. Ibragimov tomonidan “Byudjetdan mablag‘ oluvchilar xarajatlar smetasining 
bajarilishini buxgalteriya hisobi ushbu tashkilotlarning tegishli moliyaviy xizmat bo‘limlari tomonidan yoki byudjet 
mablag‘larini bosh taqsimlovchi markazlashtirilgan buxgalteriyasida yuritiladi” - deb izoh keltirilgan [4].

Professor S. U. Mehmonov tomonidan: “Byudjet tashkilotlarida buxgalteriya hisobini tashkil qilishning bir 
qator o‘ziga xos xususiyatlari mavjud. Bular, avvalo, byudjet tashkilotining mulkchilik asosiga, davlat byudjetini 
tuzish va ijro etish prinsiplariga va boshqa bir qator omillarga bevosita bog‘liqdir” - deb ta’kidlab o‘tgan [5].

I.f.n. B. B. Adizov “Oliy ta’limni rivojlantirishning asosiy jahon tendensiyalaridan biri oliy ta’lim muassasal-
arini tijoratlashtirishdir. Davlat tomonidan moliyalashtirish ulushini qisqartirish hisobiga akademik va moliyaviy 
mustaqillikni mustahkamlash oliy ta’lim muassasalarining ta’lim xizmatlariga nisbatan bozor talabining o‘zgari- 
shiga tez va adekvat javob berish zarurligiga olib keladi.” deb fikr bildirgan [6].

T A D Q I Q O T  M E T O D O L O G I YA S I
Maqolada ilmiy abstraksiyalash, qiyoslash usuli, ekspert baholash, foizlar farq usuli, dinamik tahlil va iqti-

sodiy kuzatuv usullaridan foydalanilgan.

N A T I J A  V A  M U H O K A M A
Byudjet tashkilotlarida O‘zbekiston Respublikasi Vazirlar Mahkamasining 1999 yil 3 sentyabrdagi 414-sonli 

“Byudjet tashkilotlarini mablag‘ bilan ta’minlash tartibini takomillashtirish to‘g‘risida”gi qaroriga muvofiq xara-
jatlarning quyidagi guruhlari Davlat byudjetidan mablag‘ bilan ta’minlanadi:

1. Ish haqi va unga tenglashtirilgan to‘lovlar (bolali oilalarga nafaqalar va kam ta’minlangan oilalarga 
moddiy yordam, stipendiyalar va boshqalar);

2. Ish haqiga qo‘shimchalar;
3. Kapital qo‘yilmalar (Davlat investitsiya dasturida nazarda tutilgan manzilli ro‘yxatlarga muvofiq);
4. Boshqa xarajatlar.
Mazkur ko‘rsatib o‘tilgan xarajat guruhlari asosida byudjet tashkilotlari byudjet mablag‘lari bo‘yicha xara-

jatlar smetalarini shakllantiradi.
Mamlakatimiz iqtisodchi olimlarining byudjet tashkilotlariga aloqador bo‘lgan smeta tushunchasiga hamda 

uning byudjet ijrosi jarayonidagi ahamiyatiga bergan ilmiy izoh va qarashlarini umumlashtirgan holda quy-
idagicha fikr keltirish o‘rinlidir. Byudjet tashkilotlarida nafaqat xarajatlar smetasi tuziladi, balki bir vaqning o‘zida 
daromadlar smetasi ham shakllantiriladi. Ushbu jarayonlarni amalga oshirish tartibi normativ-huquqiy hujjat-
larda belgilab qo‘yilgan. Shunday ekan, “Byudjet tashkilotlarida daromadlar va xarajatlar smetasi – bu tashkilot 
(muassasa)ga o‘z xarajatlarini va daromadlarini tegishli normalarga muvofiq moliya yili uchun shakllantirish, 
hamda bu orqali kelgusida maqsadli yo‘nalishlarda o‘z ehtiyojlarini qanoatlantirish uchun aniq rejaga asoslanib 
tuzilgan hujjatdir”.

Bugungi kunda oliy ta’lim muassasalarining faoliyati asosan 3 ta yo‘nalishdagi manba vositasida moli-
yalashtirilmoqda: byudjet mablag‘lari, talabalarni o‘qitishning to‘lov-kontrakt shaklidan tushgan mablag‘lar, tad-
birkorlik hamda innovatsiyalar asosida ishlab topilgan mablag‘lar.

Olib borilgan ilmiy tadqiqotlarimiz natijasida tadqiqot obyekti sifatida olingan davlat oliy ta’lim muassasala-
rini davlat byudjetidan va boshqa manbalar hisobidan moliyalashtirilishi va ularning manbalari tahlil qilib chiqildi. 
Xususan, quyidagi jadvalda Oliy ta’lim, fan va innovatsiyalar vazirligi tasarrufidagi oliy ta’lim muassasalarini 
moliyalashtirish manbalari 2013-2022-yillar kesimida o‘rganib chiqildi.

1-jadval: O‘zbekiston Respublikasi Oliy ta’lim, fan va innovatsiyalar vazirligi tasarrufidagi oliy ta’lim 
muassasalarini moliyalashtirish manbalari (foizda)

Moliyalashtirish manbalari
Yillar

2013 2014 2015 2016 2017 2018 2019 2020 2021 2022

Jami moliyalashtirish manbalari 100,0 100,0 100,0 100,0 100,0 100,0 100,0 100,0 100,0 100,0

Shu jumladan:           

Davlat byudjetidan moliyalashtirish 34,2 35,2 34,8 36,0 28,2 41,3 35,4 27,6 24,7 28,7

To‘lov-kontrakt mablag‘lari 62,5 60,0 60,8 59,3 67,3 50,7 54,1 60,8 62,4 59,6

Rivojlantirish jamg‘armasiga kelib 
tushgan mablag‘lar 3,3 4,8 4,4 4,7 4,5 6,7 8,7 10,7 12,1 10,9

Qonunchilikda nazarda tutilgan boshqa 
manbalar 0,0 0,0 0,0 0,0 0,0 1,3 1,8 0,9 0,8 0,8

Yuqoridagi jadval ma’lumotlaridan ko‘rinadiki, Oliy ta’lim, fan va innovatsiyalar vazirligi tasarrufidagi oliy 
ta’lim muassasalarining moliyalashtirish manbalari ulushlar kesimida tahlil etilganda, asosiy manbalar tala-
balarning to‘lov-kontrakt mablag‘lari hisobidan shakllanayotganligini kuzatish mumkin. Xususan, 2013-yilda 
jami moliyalashtirish manbalarining 62,5 foizi to‘lov-kontrakt mablag‘lari evaziga shakllangan bo‘lsa, 2022-yilga 
kelib 59,6 foizi shakllangan. Vazirlik tasarrufidagi oliy ta’lim muassasalarini 2013-yilda 34,2 foizi davlat byudjeti 
mablag‘lari hisobiga moliyalashtirilgan bo‘lsa, 2022-yilga kelib 28,7 foizi davlat byudjeti mablag‘lari hissasiga 
to‘g‘ri kelgan. Ya’ni, o‘tgan o‘n yil davomida moliyalashtirish manbalari tarkibida davlat byudjetidan moliyalash- 
tirish ulushi 5,5 foizli punktga pasaygan.

Tadqiqotlar davomida Oliy ta’lim muassasalarining moliyalashtirish manbai hisoblangan daromadlarining 
shakllanishini quyidagi jadval misolida 2018-2022-yillar kesimida tahlil qilib chiqildi.

2-jadval: O‘zbekiston Respublikasi Oliy ta’lim, fan va innovatsiyalar vazirligi tasarrufidagi oliy ta’lim 
muassasalarining daromadlari (moliyalashtirish manbalari)ning shakllanishi, mln. so‘mda

Daromad (Moliyalashtirish) manbalari
Yillar

2018 2019 2020 2021 2022

Jami daromadlar 2 067 765,8 3 244 035,9 4 569 330,0 5 449 468,7 7 308 837,4

Shu jumladan:      

Davlat byudjetidan ajratilgan mablag‘lar 534995,4 897101,2 1111647,5 1348044,9 1817573,1

Maxsus to‘lovlar bo‘yicha hisob-kitob 
mablag‘lari 0 3470,6 8623,5 3047,1 7549,0

To‘lov-kontrakt mablag‘lari 1392956,2 2091140,4 3078696,0 3652085,7 4525710,2

Rivojlantirish jamg‘armasiga kelib tushgan 
mablag‘lar 82966,1 166933,8 340291,6 388132,4 872676,3

Tibbiyot tashkilotlarini moddiy 
rag‘batlantirish va rivojlantirish 
jamg‘armasining daromadlari

0 0 0 0 0

Soliqlar va boshqa majburiy to‘lovlar 
bo‘yicha imtiyozlar 41105,5 48 633,3 0 886,4 0

Boshqa daromadlar 15742,6 36756,6 30071,4 57272,2 82780,8

O‘zbekiston Respublikasi Oliy ta’lim, fan va innovatsiyalar vazirligi tasarrufidagi oliy ta’lim muassasa- 
larining daromadlari (moliyalashtirish manbalari)ning shakllanishiga nazar tashlaydigan bo‘lsak, mam-
lakatimizning barcha sohalarida bo‘lgani singari oliy ta’lim sohasida ham rivojlanish sur’atlari yuqori ekanligini 
ko‘rish mumkin. Jumladan, 2018-yilda vazirlik tasarrufidagi oliy ta’lim muassasalarining jami daromadlari 2,068 
trln.so‘mni tashkil etgan bo‘lsa, so‘nggi besh yilda bu ko‘rsatkich deyarli uch barobardan ko‘proqqa o‘sgan va 
7,309 trln.so‘mni tashkil etgan. Daromadlarning o‘sishi deyarli barcha turdagi daromadlar bo‘yicha proporsional 
bo‘lgan. Xususan, davlat byudjetidan ajratilgan mablag‘lar 2018-yildagi 534,995 mlrd.so‘mdan 2022-yilga kelib 
1,818 trln.so‘mgacha, talabalarning to‘lov-kontraktidan tushgan mablag‘lar 2018-yildagi 1,393 trln.so‘mdan 
2022-yilga kelib 4,526 trln.so‘mgacha ortganligini kuzatish mumkin. Qonunchilik bilan taqiqlanmagan boshqa 
faoliyat turlaridan ham daromadlar olish imkoniyatlari o‘sganligini ko‘rish mumkin. 2022-yilda 82,8 mlrd.so‘mlik 
boshqa daromad manbalari shakllanishiga erishgan. 

Oliy ta’lim, fan va innovatsiyalar vazirligi tasarrufidagi oliy ta’lim muassasalarining daromadlarini shaklla-
nishini o‘rganish bilan bir qatorda ularning xarajatlarini turkumlanishini ham tadqiq etish dolzarb hisoblanadi. 

Oliy ta’lim, fan va innovatsiyalar vazirligi tasarrufidagi oliy ta’lim muassasalari xarajatlarining turkumlani- 
shini quyidagi jadval ma’lumotlari asosida 2018-2022-yillar kesimida o‘rganib chiqamiz.

3-jadval: Oliy ta’lim, fan va innovatsiyalar vazirligi tasarrufidagi oliy ta’lim muassasalari xarajatlarining 
turkumlanishi, mln.so‘mda

Xarajat turlari
Yillar

2018 2019 2020 2021 2022

Jami xarajatlar 1 385 251,5 2 554 260,7 3 412 411,5 3 879 529,1 5 744 275,9

Shu jumladan:      

Byudjet mablag‘lari bo‘yicha haqiqiy xarajatlar 511 276,0 977 744,2 1 255 925,6 1 444 510,2 1 892 675,2

Maxsus to‘lovlar bo‘yicha hisob-kitob 
mablag‘lari hisobidan amalga oshirilgan 
haqiqiy xarajatlar

0,00 2 676,0 8 665,3 2 940,2 8 040,5

To‘lov-kontrakt mablag‘lari hisobidan amalga 
oshirilgan haqiqiy xarajatlar 807 941,2 1 457 728,3 1 990 255,5 2 236 771,8 3 473 060,0

Rivojlantirish jamg‘armasiga kelib tushgan 
mablag‘lar hisobidan amalga oshirilgan 
haqiqiy xarajatlar

63 909,8 112 112,7 144 922, 4 155 849,9 312 940,2

Tibbiyot tashkilotlarini moddiy rag‘batlantirish 
va rivojlantirish jamg‘armasining daromadlari 
hisobidan amalga oshirilgan haqiqiy xarajatlar

0,00 0,00 0,00 0,00 0,00

Boshqa daromadlar hisobidan amalga 
oshirilgan haqiqiy xarajatlar 2 124,5 3 999,4 12 642,6 39 456,9 55 519,0

O‘zbekiston Respublikasi Oliy ta’lim, fan va innovatsiyalar vazirligi tasarrufidagi oliy ta’lim muassasalari 
xarajatlarining tasniflanishiga nazar tashlaydigan bo‘lsak, mamlakatimizning barcha sohalarida bo‘lgani singari 
oliy ta’lim sohasiga ham e’tibor ortganligini va natijada xarajatlarning o‘sishini ko‘rish mumkin. Jumladan, 2018-
yilda vazirlik tasarrufidagi oliy ta’lim muassasalarining jami xarajatlari 1,385 trln.so‘mni tashkil etgan bo‘lsa, 
so‘nggi besh yilda bu ko‘rsatkich deyarli uch barobardan ko‘proqqa o‘sgan va 2022-yilda 5,744 trln.so‘mni 
tashkil etgan. Xususan, byudjet mablag‘lari bo‘yicha haqiqiy xarajatlar 2018-yildagi 511,276 mlrd.so‘mdan 
2022-yilga kelib 1,892 trln.so‘mgacha, to‘lov-kontrakt mablag‘lari hisobidan amalga oshirilgan haqiqiy xarajatlar 
2018-yildagi 807,941 mlrd.so‘mdan 2022-yilga kelib 3,473 trln.so‘mgacha ortganligini kuzatish mumkin. 

Shu bilan birga, mazkur faoliyat natijasida olingan daromadlarning sarflanishi borasida ham o‘sish kuza-
tilgan. Xususan, boshqa daromadlar hisobidan amalga oshirilgan haqiqiy xarajatlar 2018-yildagi 2,124 mlrd.
so‘mdan 2022-yilga kelib 55,519 mlrd.so‘mgacha ortganligini ko‘rish mumkin.

Yuqorida oliy ta’lim muassasalarining xarajatlarini turkumlanishiga baho bergan holda xarajatlarni yuzaga 
kelishi uchun shakllantiriladigan moliyaviy manbalar, ya’ni daromadlarning shakllanishi bo‘yicha olib borilgan 
tadqiqotlarimiz natijasida quyidagi takliflarimizni shakllantirdik.

Xususan, Oliy ta’lim muassasalarida byudjet tashkilotlarining rivojlantirish jamg‘armasi bo‘yicha hisob- 
langan talabalar turar joyi uchun daromadlar hisobini yuritish uchun 520310 (262/TTJ) - “Byudjet tashkilotla-
rining rivojlantirish jamg‘armasi bo‘yicha talabalar turar joyi uchun hisoblangan daromadlari”, 520311 (262/
Nashr) - “Byudjet tashkilotlarining rivojlantirish jamg‘armasi bo‘yicha nashriyot uchun hisoblangan daromadlari” 
nomli alohida ishchi schyotlarni kiritish taklif etiladi.

Mazkur ilmiy taklif natijasida, oliy ta’lim muassasalarida rivojlantirish jamg‘armasiga tushadigan daro-
madlarni alohida hisobga olish, ular yuzasidan analitik hisob ishlarini yuritish va tahlil qilish imkoniyati yaratilm-
oqda.

Shu bilan birga, oliy ta’lim muassasalarida moliyaviy manbalar bo‘yicha xarajatlar hisobini takomillashtirish 
maqsadida moliyaviy natijalarni hisobga oluvchi schyotlar chuqur ilmiy va amaliy jihatdan tadqiq etish zaru- 
riyati yuzaga kelgan. Tadqiqotlarimiz natijasida oliy ta’lim tashkilotlarida mavjud kreditorlik qarzlarni rivojlantirish 
jamg‘armasi manbalari hisobidan tugatish maqsadida xarajat sifatida tan olinishi uchun 261 – “Byudjet tash-
kilotini rivojlantirish jamg‘armasi mablag‘lari hisobidan amalga oshirilgan haqiqiy xarajatlar” schyoti tarkibida 
741000 (261/TTJ) - Byudjet tashkilotini rivojlantirish jamg‘armasi mablag‘lari hisobidan talabalar turar joylarini 
qisman saqlash uchun amalga oshirilgan haqiqiy xarajatlar, 741001 (261/Nashr) - Byudjet tashkilotini rivojlant-
irish jamg‘armasi mablag‘lari hisobidan nashriyot uchun amalga oshirilgan haqiqiy xarajatlar ishchi schyotlarini 
kiritish taklif etiladi.

X U L O S A
Mazkur oliy ta’lim muassasalarining moliyaviy manbalari bo‘yicha xarajatlar hisobi va nazoratini takomil-

lashtirishga oid tadqiqot ishida oliy ta’lim muassasalarining xarajatlari hisobini ilmiy-nazariy va tashkiliy asoslari 
tadqiq etildi. Tadqiqot natijalari asosida quyidagi ilmiy-nazariy xulosalar va takliflar shakllantirildi:

1. Oliy ta’lim sohasini moliyalashtirishni boshqarishni ratsionalizatsiya qilishning navbatdagi bosqichi – 
yangi byudjetlashtirish vositalarini joriy etishga o‘tishning ahamiyati ilmiy jihatdan asoslandi. Bunda, 
oliy ta’lim muassasalarini moliyalashtirish manbalarini yanada kengaytirish va mavjud mablag‘lardan 
samarali foydalanishga erishish bilan bog‘liq takliflarning asosiy konseptual yo‘nalishlari belgilab berildi.

2. Ilmiy izlanishlar olib borilgan oliy ta’lim muassasalarida buxgalteriya hisobining tashkiliy-uslubiy ta’mi-
notiga oid xususiyatlarni inobatga olgan holda o‘z yondoshuvimizni keltirib o‘tamiz. 

“Oliy ta’lim muassasalarida buxgalteriya hisobini tashkil etish deganda - tashkilot (muassasa)ning moli-
ya-xo‘jalik faoliyati to‘g‘risida, shuningdek, byudjet ijrosiga oid buxgalteriya ma’lumotlarini shakllantirish, 
byudjetdan tashqari moliyaviy manbalari bo‘yicha xarajatlar hisobini yuritish, byudjet va byudjetdan 
tashqari moliyaviy manbalar bo‘yicha foydalanuvchi (ichki, tashqi)larni uzluksiz ravishda ishonchli 
axborotlar bilan ta’minlash hamda daromadlar va xarajatlar smetalari ijrosi ustidan doimiy nazoratni 
olib borilishini tushunishimiz mumkin”.

3. Oliy ta’lim muassasalarining moliyaviy faoliyatini tashkil etish, moliyalashtirish manbalari bo‘yicha xara-
jatlar hisobi va moliyaviy nazoratini belgilash hamda moliyaviy rejalashtirish orqali moliyalashtirish 
yo‘nalishlarini belgilashi ularning tashkiliy-huquqiy shakli, egalik huquqi, tijorat yoki notijorat maqsadla-
rining xususiyatlaridan kelib chiqqan holda yo‘lga qo‘yilishi kerakligi isbotlandi.

4. Oliy ta’lim muassasalarida byudjet tashkilotlarining rivojlantirish jamg‘armasi bo‘yicha hisoblangan 
talabalar turar joyi uchun daromadlar hisobini yuritish uchun 262 – “Byudjet tashkilotini rivojlantirish 
jamg‘armasi mablag‘lari bo‘yicha daromadlar” schyoti tarkibida 520310 (262/TTJ) - “Byudjet tashkilot-
larining rivojlantirish jamg‘armasi bo‘yicha talabalar turar joyi uchun hisoblangan daromadlari”, 520311 
(262/Nashr) - “Byudjet tashkilotlarining rivojlantirish jamg‘armasi bo‘yicha nashriyot uchun hisoblangan 
daromadlari” nomli alohida ishchi schyotlarni kiritish taklif etiladi.

Mazkur ilmiy taklif natijasida, oliy ta’lim muassasalarida rivojlantirish jamg‘armasiga tushadigan daro-
madlarni alohida hisobga olish, ular yuzasidan analitik hisob ishlarini yuritish va tahlil qilish imkoniyati 
yaratilmoqda.

5. Tadqiqotlarimiz natijasida oliy ta’lim tashkilotlarida mavjud kreditorlik qarzlarni rivojlantirish jamg‘armasi 
manbalari hisobidan tugatish maqsadida xarajat sifatida tan olinishi uchun 261 – “Byudjet tashkilotini 
rivojlantirish jamg‘armasi mablag‘lari hisobidan amalga oshirilgan haqiqiy xarajatlar” schyoti tarkibida 
741000 (261/TTJ) - Byudjet tashkilotini rivojlantirish jamg‘armasi mablag‘lari hisobidan talabalar turar 
joylarini qisman saqlash uchun amalga oshirilgan haqiqiy xarajatlar, 741001 (261/Nashr) - Byudjet tash-
kilotini rivojlantirish jamg‘armasi mablag‘lari hisobidan nashriyot uchun amalga oshirilgan haqiqiy xara-
jatlar ishchi schyotlarini kiritish taklif etiladi.

Natijada, oliy ta’lim muassasalarida rivojlantirish jamg‘armasiga mablag‘lari hisobidan talabalar turar 
joylarini qisman saqlash uchun amalga oshirilgan xarajatlarni alohida hisobga olish, ular yuzasidan 
analitik hisob ishlarini yuritish va tahlil qilish imkoniyati yaratiladi.

